
YANGI OZBEK ISTON SHAROITIDA TA’LIM MUASSASASI
R AHBARINING INNOVATSION FAOLIYATI XUSUSIYATLARI

Musurmonov R.
Chirchiq davlatpedagogika universiteti "Maktab menejmenti”

kafedrasi dotsenti, p.f.n.
Musurmonova M.

Chirchiq davlat pedagogika universiteti "Boshlang‘ich ta ’lim metodikasi”
kafedrasi o ‘qituvchisi

Tayanch so’zlar: ta’lim muassasasi rahbari, innovatsion faoliyat, pedagogik j arayon, innovatsion 
yondashuvlar, faoliyatni muvofiqlashtirish, boshqaruv funksiyalari, pedagogik jarayon sub’ektlari, 
o‘quv motivlarini shakllantirish, innovatsiyaning asoslanganlik darajasi.

Ключевые слова: руководитель образовательного учреждения, инновационная деятель
ность, педагогический процесс, инновационные подходы, координация деятельности, функ
ции управления, субъекты педагогического процесса, формирование образовательных моти
вов, уровень инновационности.

Key words: head of an educational institution, innovative activity, pedagogical process, 
innovative approaches, coordination of activities, management functions, subjects of the pedagogical 
process, formation of educational motives, level of innovation.

Ma’lumki, keyingi 5-6 yilda ta’lim sohasida olib borilayotgan izchil islohotlar natijasi 
o‘laroq, ta’lim muassasalarini boshqarishni zamonaviy talablar darajasiga ko‘tarish muhim 
ahamiyat kasb etadi. Zamonaviy ta’lim muassasasi zimmasiga jamiyatimiz uchinchi 
renesans poydevorini yaratishdek o‘ta muhim va mas’uliyatli vazifani yukladi. Buning 
uchun barcha ta’lim tizimi muassasalarida boshqaruv tizimini tartibga solish va xorijiy 
davlatlar ilg‘or tajribalariga suyangan holda innovatsion boshqaruvga alohida ahamiyat 
berish zarurati paydo bo‘ladi.

Avvalo, ta’lim muassasalari rahbarlarining tayyorgarlik darajasini aniqlash uchun 
monitoring olib borish, tashxislash, baho berish, aniqlash, ularning zaruriy ehtiyojlaridan 
kelib chiqib, toifalarga ajratib qayta tayyorlash va malakasini oshirish ishlariga e’tibor 
berish maqsadga muvofiqdir.

Chunki, ta’lim muassasalarida pedagogik jarayonlarni o‘zaro bog‘liqligi, aloqadorligi, 
uzluksizligi va uzviyligini ta’minlash, ilmiy va innovatsion yondashuvlar asosida tashkil 
etish zarur bo‘lgan funksional vazifalarni bajarish jarayonlarining o‘ziga xos xususiyatlarini 
o‘rganish, pedagogik jarayon sub’ektlarining o‘zaro munosabatlari, vaziyatlarni tahlil qilish 
va faoliyatni muvofiqlashtirish, boshqaruv funksiyalari va metodlaridan oqilona foydalanish 
zarur bo‘lib, ular birgalikda boshqaruv jarayonida ta’sir ko‘rsatishning tartibi, ketma-ketligi, 
yo‘llari va ularning ahamiyatini ifodalaydi.

Pedagogik jarayon sub’ektlari faoliyatini muvofiqlashtirish va takomillashtirish 
jarayonlari ham quyidagi o‘ziga xos xususiyatlarga ega:

• pog‘onaviylik darajasi bilan o‘quvchilarda o‘quv motivlarini shakllantirish 
darajasining nomutanosibligi;

• o‘quvchilarda bilim olish ehtiyojini xorijiy davlatlarning ilg‘or tajribalarini ham 
inobatga olgan holda muntazam shakllantirish va rivojlantirib borish, pedagogik 
jarayonning samaradorlik darajasini belgilash;

• pedagogik jarayon sub’ektlarining innovatsion jarayonlar natijalariga qiziqishini 
shakllantirishning ahamiyatliligi;

• sub’ektlar faoliyatini muvofiqlashtirishda axborotlarning yangi va ishonchli 
bo‘lishligining ahamiyatliligi;

• motivlarning va motivlashtirish jarayonlarining ahamiyatliligi kabi xususiyatlarni 
o‘z ichiga oladi. Innovatsion jarayonlarni tashkil etish va boshqarish jarayonlarining 
o‘ziga xos xususiyatlari sifatida:

• innovatsion jarayon ishtirokchilarida yangiliklarga qiziqishni shakllantirishning 
ahamiyatliligi;

• innovatsion jarayon ishtirokchilari faoliyatni rag‘batlantirish va qo‘llab-quvatlash, 
innovatsiyalarni ommalashtirishga xizmat qilish;

• innovatsiyaning asoslanganlik darajasi, innovatsiyaning ixtilofliligi, 
ahamiyatliligi tavakkalchilik darajasi, vaziyatga aloqadorliligi, strukturaviyligi 
va boshqaruvchanligi hamda ijtimoiy mo‘ljallanganligi innovatsion jarayonlar 
samaradorligiga o‘z hukmini o‘tkazishini keltirish mumkin.

Ta’lim muassasasi rahbarlarning faoliyatini takomillashtirish yo‘nalishidagi innovatsion 
boshqaruv faoliyati jarayonlarining o‘ziga xos xususiyatlari sifati:

• pedagogik jarayonlar samaradorligi jamoadagi qulay ta’limiy muhitning 
shakllantirishga bog‘liqligi;

• hamkorlikdagi boshqaruv faoliyatining samaradorligi ishtirokchilarning boshqaruv 
yo‘nalishidagi tushunchalari, bilimi, ko‘nikma va malakalariga, shuningdek, 
jamoatchilik tashkilotlari va jamoaviy boshqaruv organlarining faolligiga 
bog‘liqligi;

• hamkorlikda boshqaruv jarayoni ishtirokchilarining innovatsion boshqaruv faoliyati 
o‘ziga xos integrativ tizim ekanligi;

• inovatsiyalarni joriy etishda zamonaviy yondashuvlar (tizimli, vaziyatli, etnik, 
milliy-hududiy, shaxs-faoliyati, korporativ yondashuvlari) ning ahamiyatliligi;

• ta’lim muassasasining faoliyati bo‘yicha to‘plangan axborotlarning yangiligi 
va ishonchliligini tahlil qilish va ob’ektiv baholashning zarurligi kabi qator 
xususiyatlarni keltirish mumkin.

• rivojlanishning ichki ehtiyojlar va manfaatlarga bog‘liqligi, ularni aniqlamasdan 
rivojlantirish yo‘nalishini majburan belgilashning mumkin emasligi;

• rahbar shaxsining individual-psixologik xususiyatlari bilan innovatsion boshqaruv 
vaziyatlarini belgilash, rahbar amalga oshirayotgan uslublar o‘rtasidagi bog‘liqlik;

• hamkorlikda boshqaruvning natijaviyligi bilan rahbar va xodimlarning boshqaruv 
yo‘nalishidagi bilimi, ko‘nikma va malakalarining o‘zaro bog‘liqligi;

• rahbarlarning o‘zini-o‘zi rivojlantirish va boshqarish faoliyatini takomillashtirishning 
refleksiv faoliyatga bog‘liqligi bilan belgilanadi.

Bozor iqtisodiyotiga to‘liq o‘tish sharoitida boshqarish xususiyatlariga quyidagilarni 
qo‘shish maqsadga muvofiqdir:

• har bir shaxs ijodiy kuchlarining namoyon bo‘lishi imkonini beruvchi boshqaruv 
shakli va uslublarigina maqbuldir;

• boshqaruv moslanuvchan bo‘lishi kerak, ya’ni boshqaruv tizimini samaradorlik 
darajasini ro‘yobga chiqarish maqsadida o‘zgarayotgan vaziyatlarga o‘z vaqtida 
munosabat bildirishi kerak;

• jamoaning o‘quv-tarbiya faoliyatini rejalashtirishda moddiy xarajatlar masalalarini 
ularning maksimal samaradorligi asnosida hal qilish (iqtisodiy dastaklarni ishga 
solish) zarur;

• boshqarish jamiyat rivojining ob’ektiv qonunlarini bilish, yangi hodisalarni 
umumlashtirish, ishdagi ilg‘or yo‘nalishlarni hisobga olish ishlariga tayanadi;

30

• boshqarishni takomillashtirishda sub’ektivizmga yo‘l qo‘yilmaydi, muvaffaqiyatlar 
vazifalarning qanchalik to‘g‘ri qo‘yilganligi va o‘z vaqtida bajarilishiga bog‘likdir;

• boshqarishning samaradorligiga rahbar xodimlar va shu kabilarning bilim saviyasi 
va kasbiy tayyorgarligi ta’sir qiladi.

Yuqorida keltirilgan ta’lim muassasasi rahbarlarining nazariy bilimlari, kasbiy va shaxsiy 
sifatlarining o‘zaro bog‘liqligi, hamkorlikda boshqaruvning natijaviyligi bilan rahbar va 
xodimlarning innovatsion boshqaruv yo‘nalishidagi bilimi, mahorati va tajribalarining 
o‘zaro bog‘liqligi kabi qator xususiyatlar muassasa rahbarlarining kasbiy kompetentliligi va 
uni rivojlantirish texnologiyalarini o‘rganishni taqoza etadi.

L.V.Fatkin o‘z tadqiqotlarida rahbarning beshta asosiy xususiyatini sanab o‘tadi:
• moslashuvchanlik -  unchalik katta bo‘lmaganjamoada shaxslararo munosabatlarning 

dinamikasini tavsiflaydi;
• etakchilik -  muammoli vaziyatlarni hal qila olish, o‘zgalardan barcha xususiyatlari 

bilan sifat jihatdan yuqori turish;
• ijtimoiy funksiyalarga integratsiyalashuvi -  noformal emotsional lider bo‘la olish;
• kirishuvchanlik -  pozitiv ijtimoiy aloqalarni o‘rnata olish;
• stresslarga qarshi tura olish -  intellektual, irodaning mustahkamligi, emotsional. 

Yuqoridagi fikrlardan xulosa qilib, umumiy o‘rta ta’lim muassasalarining boshqaruvida
rahbar shaxsi qobiliyati, ma’naviyati va imkoniyatlarini belgilovchi quyidagi parametrlarni 
ko‘rish mumkin.

Rahbarning ma’naviy — axloqiy-irodaviy xususiyatlari

Axloqiy etuklik Vatanparvarlik Halollik Mehnatsevarlik

Huquqiy etuklik Shaxsiy javobgarlik Mehribonlik Tanqidga chidamlilik

Siyosiy etuklik Ma’rifatlilik Tashabbuskorlik Tarbiyalanganlik

Yuqori saviya va ong Madaniyatlilik Jiddiylik Intizomlilik

Ta’lim muassasasi rahbarining innovatsion faoliyati xususiyatlari
Ta’lim-tarbiya jarayoniga innovatsiyalarni joriy etish orqali boshqaruv faoliyatini 

muntazam rivojlantirib borish zamonaviy ta’lim muassasasi uchun muhim hisoblanadi. 
Ta’lim muassasasi rahbarlarining innovatsion faoliyati ijtimoiy-iqtisodiy rivojlanishlarga 
ta’lim muassasasi faoliyatini tashqi muhitning o‘zgarishiga mos ravishda tashkil etish, 
muvofiqlashtirish asosida ta’lim muassasasining muntazam rivojlanib borishini oldindan 
aniqlash, rejalashtirish va shakllantirishdan iborat bo‘lib, uch asosiy: ijodiy, tahliliy va 
tadqiqotchilik komponentlarini o‘z ichiga oladi. Ta’lim muassasasi rahbarining innovatsion 
boshqaruv faoliyati o‘ziga xos xususiyatlariga ko‘ra ijodiy hisoblanadi.

Ta’lim muassasasi rahbari innovatsion boshqaruv faoliyatining asosiy komponentlariga:
• ijodiy guruh tuzish;
• tajriba-sinov ishlarini tashkil etish uchun dastur va qo‘llanmalar yaratish;
• faoliyat natijalarini tahlil qilish va baholash mezonlarini ishlab chiqish bilan bog‘liq 

bo‘lgan tomonlari;
• tadqiqot ishlarini tashkil etish kiradi.

Adabiyotlar tahlili va amaliy tajribalarning ko‘rsatishicha, ta’lim muassasasi rahbarining 
tadqiqotchilik faoliyati refleksiv jarayonlarga asoslanadi, ya’ni:

• ta’lim-tarbiya ishtirokchilarining faoliyatini muvofiqlashtirish va zarur sharoitlarni 
yaratish;

• shuningdek, natijalarni baholash va qarorlar qabul qilish,
• boshqaruvda qo‘llanilayotgan texnologiyalar mazmuni va o‘qitish metodlarini 

muntazam ravishda tahlil qilish va baholab borishni o‘z ichiga oladi.
Innovatsion boshqaruvni tashkil etuvchi navbatdagi tahliliy faoliyat bo‘lib, unda 

zamonaviy ta’lim muassasasi rahbari bajarilishi zarur bo‘lgan:
• nostandart masalalarni tahlil qila olishi;
• jamoa faoliyatidagi ijodiy yondashuvlarni qo‘llab-quvvatlashi;
• innovatsion g‘oyalarni rag‘batlantirishi va rivojlantirishi;
• vaziyatli yondashuv hamda amalga oshirilgan tahlillar asosida boshqaruv 

texnologiyalarini yangilab borishi muhim hisoblanadi.
Ta’lim muassasasida innovatsion faoliyatni tashkil etishda:

• ta’lim-tarbiya jarayoni sub’ektlari o‘rtasidagi o‘zaro aloqalarni, munosabatlarni 
o‘zgartirish;

• rahbarlar va pedagogik xodimlarning xatti-harakatlari, faoliyat uslublarini yangilash 
bo‘lib, bunga innovatsion g‘oyalarni qo‘shish, o‘zgartirish;

• qayta tashkil etish, yangilash, yaratish jarayoni vujudga keladi.
Mazkur faoliyat:

• zamonaviy ta’lim muassasasining texnik, texnologik va metodik ta’minotini qayta 
tashkil etish;

• shuningdek, jamoada psixologik muhitni o‘zgartirish bilan bog‘liq;
• zamonaviy ta’lim muassasasining rivojlanish jarayonini o‘rganishda rahbarning 

shaxs sifatidagi o‘rnini ham hisobga olish zarur.
Boshqaruv ko‘nikmalari:

• rahbarning psixologik xususiyatlari;
• hissiy-irodaviy sifatlari;
• ijodiy fikrlashi, intellektual qobiliyati bilan uzviy bog‘liq.

Bular shaxsning integrativ xususiyatlari bo‘lib, murakkab tizim hisoblangan psixologik 
va amaliy harakatlarni o‘zlashtirish tezligi, sifati va samaradorligini belgilaydi. Qoidaga 
ko‘ra, bular ta’lim olish hamda tushunchalar asosida shakllanadi.

РЕЗЮ М Е

M aqolada ta ’lim muassasalarini innovatsion boshqarishning ahamiyati, innovatsion faoliyatni tashkil etish, 
boshqaruv ko ‘nikm alarini shakllantirish, rahbarning kom petentligi to ‘g ‘risida mulohaza yuritilib, tavsiyalar 
berilgan.

РЕЗЮ М Е
В статье рассматривается важность инновационного управления образовательными учреждениями,

